
Málið um løgtingsformannin, sum 
varð skírdur at vera egoistur og 
psykopatur, tykist ikki steðga so.

Forkvinnan í tingbólki Tjóðveld­
is, sum átti orðini, var skjót at biðja 
formannin um umbering. Men so 
lætt skal hon ikki sleppa.

Páll á Reynatúgvu vil nú hava 
floksleiðsluna at taka sær av máli­
num saman við forkvinnuni. Hann 
vil ikki viðgera málið í tingbólki­
num, tí hann metir seg vera ógegn­
igan.

Hetta minnir ikki sørt um mál­
ið millum Tórbjørn Jacobsen og 
Høgna Hoydal á sinni. Tað mundi 
endað við, at Tórbjørn Jacobsen 
varð koyrdur úr Tjóðveldisflokki­
num. Um fólkatingsvalið ikki brád­

liga varð útskrivað ein januardag 
í 2005, so hevði verið verri skil í 
flokkinum. Tá bað Høgni Hoydal á 
flokstingi á Hotel Hafnia um eitt 
time-out í stríðnum, og tað fekk 
hann.

Tað stríðið hevði okkurt við 
266b at gera – og gjørdist so hvast, 
at Tórbjørn Jacobsen alment kallaði 
Høgna Hoydal fyri lítla Messias og 
legði hann undir at hava skrivað 
eina falska avsannan upp á nakkan 
á sær fyri at bjarga fullveldissam­
gonguni í 20. november í 2000, tá 
Tórbjørn Jacobsen í Sosialinum 
kallaði Anfinn Kallsberg, løgmann, 
ein danskan leigusvein.

Tað tragiska fyri Tjóðveldi – og 
komiska fyri mótstøðufólkini – er,  

at boðskapurin hjá flokkinum um, 
at Føroyar skulu loysa úr ríkisfel­
agsskapinum í næsta valskeiði, 
fullkomiliga druknar í ákærum og 
egoismu og psykopatar.

Tað er týðuligt, at ósemja inn­
anfloks eisini er um uppskotið hjá 
løgtingsformanninum um at avtaka 
fólkatingssessirnar. Um so annað 
stríð eisini verður drigið uppí, og 
um floksleiðslan hjá Tjóðveldi nú 
eisini skal taka støðu til psykopat-
skuldsetingar, so kann alt enda við 
at gerast tann beri glantrileikur – 
tað sum skuldi hvessa hugsjónarliga 
grundstøði hjá flokkinum, sum hev­
ur so stórar trupulleikar við at fáa 
sjálvstýrisveingin í Løgtinginum 
at taka undir við at taka fullveldi 

í Føroyum. Tá løgtingsformaðurin 
dregur alla familju sína, eisini fólk 
sum farin eru, upp í málið, so eru 
tað tekin um, at hann ikki ætlar at 
fara stillisliga við hurðunum eftir 
grovu skuldsetingarnar.

Páll á Reynatúgvu hevur ofta í so 
høgar um seg sjálvan sum løgtings­
formann. Í hesum føri snýr tað seg 
ikki um tign formansins. Tað snýr 
seg um persónin Páll á Reynatúgvu, 
sum forkvinnan í tingbólkinum ikki 
hevur so høgar tankar um.

Men vil hann stríðið heldur enn 
semjuna, so gongur tað helst sum 
við fullveldissamgonguni, sum datt 
á gólvið í 2003 av berum persóns­
stríði – og so kódna endurnýggj­
aðu loysingarhugsjónirnar í Hovi í 
klandri um egoismu og psykopatar.

Enn einaferð fyllir per­
sónsstríð meira enn loysingin

Ráðharri, sum 
noktar at al­
heims upphitign 
er mannaskapt, 
er nú farin úr 
landsstýrinum

Grønland: Tveir landsstýr­
ismenn í Grønlandi hava 
lagt frá sær efitr atfinn­
ingar.

Tað skrivar grønlendska 
blaðið Sermitsiaq.

Tað snýr seg um Nikk­
ulaat Jeremiassen úr Siu­
mut, sum er fiskimála- og 
landbúnaðarráðharri, og 
Aqqalu Jerimiassen úr 
Attassut, sum er vinnu og 
orkumálaráðharri. Sam­
stundis fer flokkurin Atas­
sut úr landsstýrinum, sum 
tó enn hevur meiriluta, 
skrivar KNR.

Harður ágangur hevur 
verið á teir báðar lands­
stýrismenninar seinastu 
tíðina. Nikkulaat Jeremi­
assen er átalaður fyri at 
hava givið mótstríðandi 
frágreiðingar um ovfisk­
ing av svartkalva til fjøl­

miðlarnar og politikarar.
Tað førdi til, at flokk­

arnir IA, Demokratarnir 
og Partii Naleraq hava víst 
sítt misálit á teir.

Aqqalu Jeramiassen 
kom eisini í satt ódnar­
veður, tá hann segði við 
Sermitisiaq, at hann trýr 
ikki uppá, at alheims 
upphitingin er manna­
skapt.

Tá førdi eisini til misálit 
frá Demokratunum, IA og 
Partii Naleraq.

Í mai í fjør skipaði Kim 
Kielsen samgongu millum 
Siumut, Partii Naleraq og 
Nunatta Qitornai og Atas­
sut.

Longu í september vóru 
trupulleikar við saman­
haldinum, tá Partii Naleraq 
fór úr samgonguni.

Tað var stutt fyri, at 
Lars Løkke Rasmussen, 
forsætisráðharri, kom tl 
Nuuk fyri at samráðst um 
eina avtalu um danska 
leiklutin í verkætlanini 
við nýggjum flogvøllum í 
Qaqortoq, Nuk og Ilulissat.

Tveir landsstýrismenn 
leggja frá sær eftir 
atfinningar


